
LEIKHÚSTILBOÐ
Tvíréttaður matur, miði og frítt 
í Göngin til baka í boði 
Landnámsseturs
Frá kr. 4300 - 4800
MIDAPANTANIR Í SÍMA 437 1600

Sýnt í Landnámssetri
í Borgarnesi

Fimmtudag  7. september  kl. 20 Laus sæti
Föstudag  8. september  kl. 20 Laus sæti
Laugardag  9. september  kl. 20 Laus sæti
Sunnudagur 10. september  kl. 16 Laus sæti
Föstudagur  15. september kl. 20
Laugardagur 16. september kl. 20
Laugardagur 23. september kl. 20
Sunnudagur 24. september kl. 16

Ferðaleikhúsið setur á hverju 
sumri upp leiksýningar við Iðnó 
sem kenndar eru við bjartar 
nætur. Sýnt er á ensku og hafa 
erlendir gestir um árabil haft 
gagn og gaman af sýningunum 
sem aldrei eru eins þó umfjöllun-
arefnið, íslensk saga, þjóðsögur 
og menning, sé keimlíkt milli ára. 
Þetta er 37. árið sem Ferðaleik-
húsið stendur fyrir sýningum af 
þessu tagi en leikhúsið var upp-
haflega stofnað árið 1965.

Í kvöld verður síðasta sýninga 
á „The Best of Light Nights“ í 
sumar en um er að ræða 18 stutt 
atriði úr ýmsum áttum, þar á 
meað eru dansatriði, glímusýn-
ing og leikatriði úr íslenskum 
þjóðsögum. Öll leikatriðin eru 
samin af Kristínu G. Magnús 
leikkonu, sem jafnframt er leik-
stjóri og sögumaður sýningarinn-
ar. Kristín er jafnframt stofnandi 
Ferðaleikhússins.

Sýningin hefst kl. 20.30 en 
nánari upplýsingar um starfs-
semi leikhússins má finna á 
heimasíðunni www.lightnights.
com. -khh

FJANDINN KVADDUR NIÐUR Síðustu sýning-
ar sumarsins hjá Ferðaleikhúsinu.

Bjartar nætur enda
„Hvað hefur komið fyrir íslensku 
smásöguna?“ spyr  Ólafur Gunnars-
son rithöfundur í stuttri hugleiðingu 
á heimasíðu JPV, þar sem hann 
harmar hvernig komið er fyrir 
þessu bókmenntaformi hér á landi. 
„Smásagan ferðaðist einu sinni um í 
limmum og var við opinberar mót-
tökur en nú hefur hún verið hirt af 
götunum. Og líklega komið á hæli í 
löggubíl.“ Já, smásagan hefur víst 
lagt sig í tómri gröf hins nýaftur-
gengna ljóðs. „Hver fjandinn gerð-
ist?“ 

Það  er af sem áður var þegar 
Ólafur gat treyst á að finna smásögu 
þegar hann fletti í Vikunni og Les-
bókinni en nú kærir sig enginn um 
slíkt lengur, að hans sögn. Höfundar 
eru hættir að skrifa þær og forleggj-
arar að gefa þær út. Þetta er óheilla-
þróun að mati Ólafs, sem líkir smá-
sagnasafni við geisladisk þar sem 
finna má mörg lög af ýmsum sort-
um. Og leggur til að íslenskir rithöf-
undar byrji aftur að djamma.  - bs 

ÓLAFUR GUNNARSSON Vill smásögukons-
ert í Egilshöll.  FRÉTTABLAÐIÐ/GVA

Smásögutorrek Ólafs HVAÐ? HVENÆR? HVAR?
ÁGÚST

26 27 28 29 30 31 1
Þriðjudagur

■ ■  TÓNLEIKAR
 20.00 Gissur Páll Gissurarson 

tenórsöngvari heldur einsöngs-
tónleika í Salnum í Kópavogi og 
flytur ítalskar og franskar óperuaríur 
og eftir meistara eins og Mozart, 
Rossini og Donizetti ásamt píanó-
leikaranum Matteo Falloni.

 20.30 Tríó Bellarti leikur á 
síðustu tónleikum sumarsins í 
Listasafni Sigurjóns Ólafssonar í 
Laugarnesi.

■ ■  FYRIRLESTRAR
 12.00 Mikael M. Karlsson fjallar 

um uppbyggingu og sérstöðu laga-
náms við Háskólann á Akureyri 
á fyrsta Lögfræðitorgi vetrarins. 
Erindið verður flutt í stofu 25 í 
Þingvallastræti 23.

 21.00 Ásdís Þórólfs flytur erindi 
í tilefni af Kúbudögum og ræðir 
um áhrif stuðnings Sovétríkjanna 
á daglegt líf fólks á Kúbu fram til 
dagsins í dag. Kúbudagar fara fram 
á Barnum, Laugavegi 22.

■ ■  SÝNINGAR
 10.00 Kjartan Guðjónsson 

sýnir málverk í Gallerí Fold við 
Rauðarárstíg.

 10.00 Sumarsýning Listasafns 
Reykjavíkur  á Kjarvalsstöðum 
geymir úrval verka úr eigu safnsins. 
Verkin eru frá ýmsum tímum og gefa 
innsýn í íslenska listasögu frá því um 
aldamótin 1900 til dagsins í dag. 
Sýningin stendur til 17. september. 

 11.00 Þrír alþýðulistamenn sína 
í Gerðarsafni. Guðjón Stefán 
Kristinsson, Jón Ólafsson og Ketill 
Larssen sýna málverk og skúlptúra. 
Gerðuberg er opið mánudaga til 
föstudaga frá 11-17 en frá 11-21 á 
miðvikudögum. Sýningarnar standa 
til 10. september.

 13.00 Sumarsýning Hafnarborgar 
er helguð íslensku hrauni. Yfirskrift 
sýningarinnar, Hin blíðu hraun, er 
sótt til meistara Kjarvals en fimm 
myndlistarmenn, á ýmsum aldri, 
eiga fjölbreytileg verk á sýningunni. 
Sýningarstjóri er Jón Proppé.

 13.00 Tumi Magnússon og 
Aleksandra Signer sýna vídeó-
innsetningar í Listasafni ASÍ við 
Freyjugötu. Í Arinstofu gefur að líta 
verk eftir Gunnlaug Scheving, Jóhann 
Briem og Jóhannes S. Kjarval úr eigu 
safnsins.

■ ■  SÍÐUSTU FORVÖÐ
 09.00 Sýningu Listvinafélags 

Hallgrímskirkju á veflist Ásgerðar 
Búadóttur í Hallgrímskirkju lýkur í 
dag. Sýningin er opin frá 9-17.

Upplýsingar um viðburði og sýningar 
sendist á hvar@frettabladid.is ekki 
síðar en sólarhring fyrir birtingu.


